
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 թվականի մարտի 4-ի N 318‑Ն որոշման մեջ լրացում կատարելու ՄԱՍԻՆ
------------------------------------------------------------------------
Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2004 թվականի մարտի 4-ի Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին N 318-Ն որոշման հավելված N 1-ը լրացնել նոր՝ 25-րդ կետով, հետևյալ բովանդակությամբ.

25. Զինծառայության ընթացքում ստացած խեղման, վնասվածքի, հիվանդության պատճառով զորացրված անձինք, ովքեր բժշկասոցիալական փորձաքննության արդյունքում հաշմանդամ չեն ճանաչվել (հիվանդանոցային բժշկական օգնություն և սպասարկում՝ բժշկասոցիալական փորձաքննության ոլորտում իրավասու պետական մարմնի կողմից կազմված վերականգնողական անհատական ծրագրի շրջանակներում):

2. Սույն որոշումն ուժի մեջ է մտնում պաշտոնական հրապարակմանը  հաջորդող օրվանից:

ՀՀ աշխատանքի և սոցիալական հարցերի նախարար  Արտեմ Ասատրյան
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 թվականի մարտի 4-ի N 318‑Ն որոշման մեջ լրացում կատարելու ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ վերաբերյալ
	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Ներկայումս զինծառայության ընթացքում ստացած խեղման, վնասվածքի, հիվանդության պատճառով զորացրված անձինք, ովքեր բժշկասոցիալական փորձաքննության արդյունքում հաշմանդամ չեն ճանաչվում, ՀՀ գործող օրենսդրության համաձայն, չեն օգտվում պետության կողմից երաշխավորված անվճար և արտոնյալ պայմաններով բժշկական օգնությունից և սպասարկումից (ՀՀ կառավարության 04.03.2004թ. Պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին N 318-Ն որոշմամբ հաստատված հավելված N 1): ՀՀ օրենսդրության մեջ նման խնդրի առկայությունը ստիպում է վերը նշված խմբում գտնվող անձանց փորձել ձեռք բերել հաշմանդամություն ունեցող անձի կարգավիճակ՝ մեծ մասամբ նպատակ ունենալով օգտվել պետության կողմից երաշխավորված անվճար և արտոնյալ պայմաններով բժշկական օգնությունից և սպասարկումից, իսկ բժշկասոցիալական փորձաքննության արդյունքում հաշմանդամ չճանաչվելու դեպքում առաջ է բերում նշված անձանց դժգոհությունը և բողոքը: 

Զինծառայության ընթացքում ստացած խեղման, վնասվածքի, հիվանդության պատճառով զորացրված անձանց հետագա անվճար բուժման և սպասարկման գործընթացի կազմակերպման անհրաժեշտությունից ելնելով, նախագծով առաջարկվում է, որպեսզի այդ անձինք ընդգրկվեն պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող անձանց ցանկի մեջ:
Զինծառայության ընթացքում ստացած խեղման, վնասվածքի, հիվանդության պատճառով զորացրված, սակայն բժշկասոցիալական փորձաքննության արդյունքում հաշմանդամ չճանաչված անձինք տարեկան կազմում են 70-ից 90 հոգի:




	2.
	Առաջարկվող կարգավորման բնույթը

	
	Սույն նախագծով առաջարկվող լրացմամբ զինծառայության ընթացքում ստացած խեղման, վնասվածքի, հիվանդության պատճառով զորացրված անձինք, ովքեր բժշկասոցիալական փորձաքննության արդյունքում հաշմանդամ չեն ճանաչվում՝ իրավասու մարմինների կողմից կազմված վերականգնողական անհատական ծրագրերի շրջանակում կստանան անվճար բժշկական օգնություն և սպասարկում:

	3.
	Նախագծի մշակման գործընթացում ներգրավված ինստիտուտները և անձինք

	
	    Նախագիծը մշակվել է Հայաստանի Հանրապետության աշխատանքի և սոցիալական հարցերի նախարարության աշխատակազմի ՀՀ բժշկասոցիալական փորձաքննության գործակալության կողմից:


	4.
	Ակնկալվող արդյունքը

	
	Զինծառայության ընթացքում ստացած խեղման, վնասվածքի, հիվանդության պատճառով զորացրված անձինք, ովքեր բժշկասոցիալական փորձաքննության արդյունքում հաշմանդամ չեն ճանաչվել՝ կազմված վերականգնողական անհատական ծրագրերի շրջանակում կստանան հիվանդանոցային բժշկական անվճար օգնություն և սպասարկում:


Տ Ե Ղ Ե Կ Ա Ն Ք
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 թվականի մարտի 4-ի N 318‑Ն որոշման մեջ լրացում կատարելու ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ  ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ  ԲԱՑԱԿԱՅՈՒԹՅԱՆ  ՄԱՍԻՆ

«Հայաստանի Հանրապետության կառավարության 2004 թվականի մարտի 4-ի N 318‑Ն որոշման մեջ լրացում կատարելու մասին Հայաստանի Հանրապետության կառավարության որոշման նախագծի ընդունման կապակցությամբ այլ իրավական  ակտերում  փոփոխություններ և լրացումներ կատարելու անհրաժեշտություն չկա:
Տ Ե Ղ Ե Կ Ա Ն Ք
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 թվականի մարտի 4-ի N 318‑Ն որոշման մեջ լրացում կատարելու ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ  ՏԵՂԱԿԱՆ  ԻՆՔՆԱԿԱՌԱՎԱՐՄԱՆ ՄԱՐՄՆԻ  ԲՅՈՒՋԵՈՒՄ  ԾԱԽՍԵՐԻ  ԵՎ ԵԿԱՄՈՒՏՆԵՐԻ  ԷԱԿԱՆ  ԱՎԵԼԱՑՄԱՆ  ԿԱՄ ՆՎԱԶԵՑՄԱՆ  ԲԱՑԱԿԱՅՈՒԹՅԱՆ ՄԱՍԻՆ  

«Հայաստանի Հանրապետության կառավարության 2004 թվականի մարտի 4-ի N 318‑Ն որոշման մեջ լրացում կատարելու մասին Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում  ծախսերի և եկամուտների  էական ավելացում կամ նվազեցում  չի նախատեսվում:
ՏԵՂԵԿԱՆՔ-ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 թվականի մարտի 4-ի N 318‑Ն որոշման մեջ լրացում կատարելու ՄԱՍԻՆ ՀՀ ԿԱՌԱՎԱՐՈՒԹՅԱՆ  ՈՐՈՇՄԱՆ  ՆԱԽԱԳԾԻ  ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ

	Առաջարկության, առարկության հեղինակը (առաջարկության, առարկության ամսաթիվը) 
	Առարկության,  առաջարկության բովանդակությունը
	Եզրակացություն
	Կատարված փոփոխությունը

	ՀՀ առողջապահության նախարարի

29.01.2016թ.

թիվ ԱՄ/ՊԳ-5/768-16
	ՀՀ առողջապահության նախարարությունը առաջարկում է Հայաստանի Հանրապետության կառավարության 2004 թվականի մարտի 4-ի N 318‑Ն որոշման մեջ լրացում կատարելու մասին Հայաստանի Հանրապետության կառավարության որոշման նախագծում «բժշկական օգնություն`» բառերը փոխարինել «բժշկական օգնություն և սպասարկում`» բառերով` այն համապատասխանեցնելով «Բնակչության բժշկական օգնության և սպասարկման մասին» ՀՀ օրենքի դրույթներին:
Միաժամանակ, առաջարկվող փոփոխության ընդունման դեպքում նշված տարեկան 70-90 շահառուների հիվանդանոցային բժշկական օգնությունը և սպասարկումը   հնարավոր կլինի կազմակերպել առկա բյուջեի շրջանակներում և լրացուցիչ ֆինանսական միջոցներ չեն պահանջվի:


	Ընդունվել է
	Նախագիծը խմբագրվել է

	ՀՀ ֆինանսների նախարարի

03.02.2016թ.

թիվ 01/83-1/3436-16
	ՀՀ ֆինանսների նախարարությունը քննարկել է «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ` Նախագիծ), որով մասնավորապես առաջարկվում է ընդլայնել պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող` բնակչության սոցիալապես անապահով և առանձին (հատուկ) խմբերում ընդգրկված շահառուների ցանկը և հայտնում է, որ Նախագծի ընդունումը կհանգեցնի ՀՀ պետական բյուջեից լրացուցիչ հատկացումներ կատարելու անհրաժեշտության (Նախագծին առդրված հիմնավորման մեջ բացակայում են ֆինանսական գնահատականի վերաբերյալ տեղեկություններ), սակայն համապատասխան միջոցներ նախատեսված չեն ինչպես ՀՀ 2016 թվականի պետական բյուջեով, այնպես էլ պետական միջնաժամկետ ծախսերի ծրագրով:
	Չի ընդունվել
	Նախագծին կից ներկայացված հիմնավորման մեջ նշվել է, որ զինծառայության ընթացքում ստացած խեղման, վնասվածքի, հիվանդության պատճառով զորացրված, սակայն բժշկասոցիալական փորձաքննության արդյունքում հաշմանդամ չճանաչված անձինք տարեկան կազմում են 70-ից 90 հոգի, որը, համաձայն ՀՀ առողջապահության նախարարի 29.01.2016թ.

թիվ ԱՄ/ՊԳ-5/768-16 գրության՝ լրացուցիչ ֆինանսական միջոցներ չի պահանջում: 


	ՀՀ պաշտպանության նախարարի 06.02.2016թ. 

թիվ ՊՆ/510-143
	ՀՀ պաշտպանության նախարարությունում քննարկվել է «Հայաստանի Հանրապետության կառավարության 2004 թվականի մարտի 4-ի N 318-Ն որոշման մեջ լրացում կատարելու մասին» ՀՀ կառավարության որոշման նախագիծը, որի արդյունքում գտնում են, որ եթե անձը վնասվածք կամ խեղում կամ հիվանդություն ստացել է զինվորական ծառայության ընթացքում, ապա վերջիններս հիվանդանոցային բժշկական օգնություն պետք է ստանան անկախ հանգամանքից, թե զինվորական ծառայությունից արձակվել է ժամկետը լրանալու, թե ստացած վնասվածքի, խեղման կամ հիվանդության պատճառով: Ուստի առաջարկում են նախագծում զինծառայության ընթացքում ստացած խեղման, վնասվածքի, հիվանդության պատճառով զորացրված բառերը փոխարինել զինվորական ծառայության ընթացքում վնասվածք կամ խեղում կամ հիվանդություն ստացած բառերով:
	Չի ընդունվել

	Առաջարկության ընդունումը կհանգեցնի ՀՀ պետական բյուջեից լրացուցիչ հատկացումներ կատարելու անհրաժեշտության, սակայն համապատասխան միջոցներ ՀՀ 2016 թվականի պետական բյուջեով նախատեսված չեն:


	ՀՀ արդարադատության նախարարի 29.02.2016թ. 

թիվ 01/14/2154-16
	ՀՀ արդարադատության նախարարությունն առաջարկում է պետության կողմից երաշխավորված անվճար և արտոնյալ պայմաններով բժշկական օգնություն և սպասարկում ստանալու իրավունք ունեցող՝ բնակչության սոցիալապես անապահով ու առանձին (հատուկ) խմբերի
 մեջ ներառել ոչ միայն զինծառայության ընթացքում ստացած խեղման, վնասվածքի, հիվանդության պատճառով զորացրված անձանց, այլ նաև զինվորական ծառայության ընթացքում խեղում, վնասվածք ստացած կամ հիվանդություն ձեռք բերած անձանց:


	Չի ընդունվել

	Առաջարկության ընդունումը կհանգեցնի ՀՀ պետական բյուջեից լրացուցիչ հատկացումներ կատարելու անհրաժեշտության, սակայն համապատասխան միջոցներ ՀՀ 2016 թվականի պետական բյուջեով նախատեսված չեն:


